ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ, ՌՈՒՄԻՆԻԱՅԻ ՈՒ ԵՎՐՈՊԱԿԱՆ ՀԱՆՁՆԱԺՈՂՈՎԻ ՄԻՋԵՎ «ՍԵՎԾՈՎՅԱՆ ԱՎԱԶԱՆԻ INTERREG NEXT ԾՐԱԳԻՐ» ՖԻՆԱՆՍԱՎՈՐՄԱՆ ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արդարադատության նախարարություն
	14.01.2025 թ.

	
	№ /14.2/855-2025

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում եմ, որ Հայաստանի Հանրապետության համար              ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի   1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	2. Արտաքին գործերի նախարարություն
	09.07.2024 թ.

	
	№ 1111/36020-24

	Հայաստանի Հանրապետության, Ռումինիայի և Եվրոպական հանձնաժողովի միջև «Սևծովյան ավազանի Interreg NEXT ծրագիր» ֆինանսավորման համաձայնագիրը այսուհետ՝ Համաձայնագիր Հայաստանի կողմից ստորագրվել է  2024 թվականի հունիսի 28-ին: Համաձայնագրով Հայաստանին հնարավորություն է ընձեռվում մասնակցել 72,275,137 եվրո ընդհանուր բյուջե ունեցող ծրագրին: Ընդ որում՝ Հայաստանի Հանրապետության մասնակցությունն իրականացվելու է բնաիրային հատկացումների տեսքով, ինչն էլ իր հերթին «Միջազգային պայմանագրերի մասին» օրենքի իմաստով չի համարվում ֆինանսական պարտավորություն:

Ծրագիրն ունի շրջանակային բնույթ, ֆինանսավորման համաձայնագրեր են կնքվելու Սևծովյան տարածաշրջանի շահառու երկրների հետ (Հայաստան, Վրաստան, Ռումինիա, Բուլղարիա, Հունաստան, Թուրքիա, Ուկրաինա և Մոլդովա), իսկ դրամաշնորհային միջոցներն ուղղվելու են տարածաշրջանի երկրների առանձին ծրագրերի ֆինանսավորմանը: 

Համաձայնագիրն ուժի մեջ է մտնում դրա 58-րդ հոդվածի 2-րդ կետի համաձայն.

Սույն համաձայնագիրն ուժի մեջ է մտնում այն վերջին գրավոր ծանուցումն ստանալու օրվա դրությամբ, որով Կողմերը դիվանագիտական ուղիներով միմյանց ծանուցում են այն ուժի մեջ մտնելու համար անհրաժեշտ իրենց բոլոր ներքին իրավական ընթացակարգերի կատարման մասին: Հանձնաժողովը Կողմերին հայտնում է այդ ծանուցումն ստանալու ամսաթիվը:

Հաշվի առնելով վերոգրյալը և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության, Ռումինիայի ու Եվրոպական հանձնաժողովի միջև «Սևծովյան ավազանի Interreg NEXT ծրագիր» ֆինանսավորման համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն:

	3. Տարածքային կառավարման և ենթակառուցվածքների նախարարություն 
	10.07.2024թ.

	
	№ ԳՍ/17․1/21869-2024

	Հայաստանի Հանրապետության, Ռումինիայի ու Եվրոպական հանձնաժողովի միջև «Սևծովյան ավազանի Interreg NEXT ծրագիր» ֆինանսավորման համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	4. Ֆինանսների նախարարություն
	14.01.2025թ.

	
	№ 01/5-2/659-2025

	Հայաստանի Հանրապետության, Ռումինիայի ու Եվրոպական հանձնաժողովի միջև «Սևծովյան ավազանի Interreg NEXT ծրագիր» ֆինանսավորման համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:


